
REGOLAMENT (UE) 2018/...
TAL-PARLAMENT EWROPEW U TAL-KUNSILL

tat-18 ta' April 2018
dwar servizzi tal-konsenja tal-pakketti transkonfini

(Test b'rilevanza ghaz-ZEE)

IL-PARLAMENT EWROPEW U L-KUNSILL TAL-UNJONI EWROPEA,

Wara li kkunsidraw it-Trattat dwar il-Funzjonament tal-Unjoni Ewropea, u b'mod partikolari 1-

Artikolu 114 tieghu,

Wara li kkunsidraw il-proposta mill-Kummissjoni Ewropea,

Wara li 1-abbozz tal-att legislattiv intbaghat lill-parlamenti nazzjonali,
Wara li kkunsidraw l-opinjoni tal-Kumitat Ekonomiku u So¢jali Ewropew!,

Filwaqt li jagixxu skont il-procedura legislattiva ordinarjaZ,

! GU C 34,2.2.2017, p. 106.
2 Pozizzjoni tal-Parlament Ewropew tat-13 ta’ Marzu 2018 (ghadha ma gietx ippubblikata fil-
Gurnal Uffi¢jali) u de¢izjoni tal-Kunsill tat-12 ta' April 2018.

Billi:

(1

2

3)

“4)

It-tariffi applikabbli ghal pakketti u oggetti postali ohra transkonfini ghall-mittenti
b'volumi baxxi, partikolarment intraprizi zghar u ta' daqs medju (SMEs) u individwi,
ghadhom relattivament gholjin. Dan ihalli impatt dirett u negattiv fuq l-utenti li jfittxu
servizzi tal-konsenja tal-pakketti transkonfini, spe¢jalment fil-kuntest tal-kummer¢

elettroniku.

L-Artikolu 14 tat-Trattat dwar il-Funzjonament tal-Unjoni Ewropea (TFUE) jenfasizza I-
post okkupat mis-servizzi ta' interess ekonomiku generali, bhalma huma s-servizzi postali,
fost il-valuri komuni tal-Unjoni, kif ukoll ir-rwol taghhom fil-promozzjoni tal-koezjoni
soc¢jali u territorjali. Jiddikjara li ghandha tinghata attenzjoni li dawn is-servizzi joperaw

fuq il-bazi ta' prin¢ipji u kundizzjonijiet li jippermettulhom iwettqu 1-missjonijiet taghhom.

I1-Protokoll Nru 26 dwar is-servizzi ta' interess generali, anness mat-Trattat dwar I-Unjoni
Ewropea (TUE) u mat-TFUE, jenfasizza ulterjorment li 1-valuri komuni tal-Unjoni fir-
rigward tas-servizzi ta' interess ekonomiku generali fis-sens tal-Artikolu 14 tat-TFUE
jinkludu d-differenzi fil-htigijiet u l-preferenzi tal-utenti li jistghu jirrizultaw minn
sitwazzjonijiet geografici, socjali jew kulturali differenti kif ukoll minn livell gholi ta'
kwalita, sikurezza u affordabilita, trattament indaqs u lI-promozzjoni ta' access universali u

tad-drittijiet tal-utenti.

L-Artikolu 169(1) u l-punt (a) tal-Artikolu 169(2) tat-TFUE jiddisponu li I-Unjoni ghandha
tikkontribwixxi ghall-kisba ta' livell gholi ta' protezzjoni tal-konsumatur permezz ta' mizuri

adottati skont 1-Artikolu 114 tieghu.

4 Hemm differenzi fundamentali bejn I-Istati Membri f'dak i jirrigwarda 1-kompetenzi
konferiti lill-awtoritajiet regolatorji nazzjonali fir-rigward tal-monitoragg tas-suq u s-
supervizjoni regolatorja tal-fornituri tas-servizzi tal-konsenja tal-pakketti. Perezempju, xi
awtoritajiet jistghu b'success jobbligaw lill-fornituri jaghtu informazzjoni rilevanti dwar il-
prezzijiet. L-ezistenza ta’ dawn id-differenzi giet ikkonfermata minn opinjoni kongunta tal-
Korp ta' Regolaturi Ewropej ghal-Komunikazzjonijiet Elettroni¢i u tal-Grupp Ewropew
tar-Regolaturi tas-Servizzi Postali, li kkonkludiet li 1-awtoritajiet regolatorji nazzjonali
jehtiegu setghat regolatorji xierqa biex jintervjenu u li dawn is-setghat ma jidhirx li huma
prezenti fl-Istati Membri kollha. Dawk id-differenzi jwasslu ghal pizijiet amministrattivi u
spejjez ta' konformita addizzjonali ghall-fornituri tas-servizzi tal-konsenja tal-pakketti li
joperaw min-naha ghall-ohra tal-fruntieri. Dawn id-differenzi ghalhekk jikkostitwixxu
ostakolu ghall-provvista transkonfini ta' servizzi tal-konsenja tal-pakketti u ghalhekk ihallu

effett dirett fuq il-funzjonament tas-suq intern.

(6) Minhabba n-natura internazzjonali tas-settur postali tal-pakketti, 1-izvilupp ulterjuri ta'
standards tekni¢i Ewropej u internazzjonali huwa importanti ghall-benefi¢¢ju tal-utenti u
tal-ambjent, u ghat-twessigh tal-opportunitajiet tas-suq ghan-negozji. Barra minn hekk, 1-
utenti ta' spiss jirrapportaw kwistjonijiet relatati mal-kwalita tas-servizz meta jibaghtu,
jir¢ievu jew jirritornaw pakketti transkonfini. Ghalhekk, huwa daqstant mehtieg 1i jsir aktar
titjib fl-istandards tal-kwalita tas-servizz u fl-interoperabbilta tas-servizzi tal-konsenja tal-
pakketti transkonfini. Jenhtieg li t-tnejn i huma jinghataw aktar prijorita skont id-
Direttiva 97/67/KE tal-Parlament Ewropew u tal-Kunsill!, permezz tal-Kumitat Ewropew
ghall-Istandardizzazzjoni (CEN) u b'modi ohra. Huwa mehtieg ukoll aktar progress sabiex

is-servizzi jsiru aktar effi¢jenti, li, li b'mod partikolari, jenhtieg 1i jqis l-interessi tal-utenti.

1 Id-Direttiva 97/67/KE tal-Parlament Ewropew u tal-Kunsill tal-15 ta' Dicembru 1997 dwar
regoli komuni ghall-izvilupp tas-suq intern tas-servizzi postali tal-Komunita u t-titjib fil-
kwalita tas-servizz (GU L 15, 21.1.1998, p. 14).

(7) L-istandardizzazzjoni tas-servizzi postali u t-titjib fil-kwalita tas-servizz b'appogg ghad-
Direttiva 97/67/KE hija prijorita strategika tal-Unjoni, li jenhtieg 1i tigi segwita
ulterjorment. L-istandardizzazzjoni teknika hija indispensabbli ghall-promozzjoni tal-
interoperabilita bejn in-networks nazzjonali u ghall-ezistenza ta' servizz universali
efficjenti. F'Awwissu 2016, il-Kummissjoni ssottomettiet ir-raba' talba ta'
standardizzazzjoni lis-CEN bl-ghan li tistabbilixxi programm ta' hidma u li tipprovdi
rapport finali f Awwissu 2020!. Dak il-programm ta' hidma jenhtieg li, b'mod partikolari,
iqis l-interessi tal-utenti u I-kunsiderazzjonijiet ambjentali, kif ukoll I-effi¢jenza, u jenhtieg

li jikkontribwixxi ghall-promozzjoni tal-holqgien ta' Suq Uniku Digitali ghall-Unjoni.

(8) Is-suq ghas-servizzi tal-konsenja tal-pakketti transkonfini huwa divers, kumpless u
kompetittiv, b'fornituri differenti li joffru servizzi u prezzijiet differenti skont il-piz, id-
dags u I-format ta’ pakketti mibghuta, kif ukoll id-destinazzjoni taghhom, kwalunkwe
element ta' valur mizjud, bhalma huma sistemi ta' traccabilita, u 1-ghadd tal-pakketti
mibghuta. F'diversi Stati Membri, il-fornituri ta' servizzi universali m'ghandhomx sehem
maggoritarju mis-suq tal-konsenja tal-pakketti. Din id-diversita taghmilha difficli ghall-
konsumaturi u ghall-utenti li jgabblu s-servizzi tal-konsenja tal-pakketti offruti minn
fornituri differenti, kemm f'termini ta' kwalita kif ukoll ta' prezz, peress li sikwit ma jkunux
konxji tal-ezistenza ta' diversi ghazliet ta' konsenja tal-pakketti ghal servizzi simili fil-
kummer¢ onlajn transkonfini. B'mod partikulari, jenhtieg li jsir aktar facli li -SMEs u 1-
individwi jaccessaw l-informazzjoni rilevanti. Barra minn hekk, in-negozjanti zghar u ta'
dags medju identifikaw id-diffikultajiet tal-konsenja bhala ostaklu meta jbighu b'mod

transkonfini.

Id-Dec¢izjoni ta' Implimentazzjoni tal-Kummissjoni tal-1 ta' Awwissu 2016 dwar talba ghal
standardizzazzjoni lill-Kumitat Ewropew ghall-Istandardizzazzjoni fir-rigward tas-servizzi
postali u t-titjib fil-kwalita tas-servizz b'appogg ghad-Direttiva 97/67/KE tal-Parlament
Ewropew u tal-Kunsill tal-15 ta' Dicembru 1997.

Sabiex itejbu servizzi tal-konsenja tal-pakketti transkonfini, spe¢jalment ghall-individwi u
ghall-mikroimprizi u imprizi zghar, inkluzi dawk f'Zzoni remoti jew b'popolazzjoni baxxa u
ghal individwi b'dizabilitajiet jew b'mobilita mnaqqgsa, huwa mehtieg li jittejbu l-access u t-
trasparenza ta' listi pubblici ta' tariffi ghal sett limitat ta' servizzi tal-konsenja tal-pakketti
transkonfini. Jenhtieg li I-fatt 1i I-prezzijiet stranskonfini jsiru aktar trasparenti u facilment
komparabbli fl-Unjoni kollha jinkoraggixxi t-tnaqqis ta' differenzi irragonevoli bejn it-
tariffi, inkluz meta applikabbli, id-differenzi mhux gustifikati bejn it-tariffi domesti¢i u

dawk transkonfini.

Servizzi tal-konsenja ta' pakkett individwali huma parti mis-servizzi universali fkull Stat
Membru u jirrapprezentaw ukoll is-servizzi li l-aktar jintuzaw ta' spiss minn individwi u
negozji zghar. It-titjib tat-trasparenza u tal-affordabbilta tat-tariffi ghal pakkett individwali

huwa necessarju ghall-izvilupp ulterjuri tal-kummer¢ elettroniku.

Hafna mill-kumpaniji 1i jbighu, li kienu jbighu jew li kienu ppruvaw ibieghu onlajn,
jikkunsidraw I-ispejjez gholjin tal-konsenja flimkien ma' processi tal-ilmenti u garanziji
ghaljin bhala problema. Hija mehtiega azzjoni ulterjuri b’mod partikolari biex tizgura li I-
SMEs u l-individwi f'Zoni remoti, jibbenefikaw bis-shih minn servizzi tal-konsenja bla
interruzzjoni tal-pakketti transkonfini li ghalihom ikollhom ac¢ess u biex jigi zgurat li

dawk is-servizzi jkollhom prezz ragonevoli.

[t-terminu "fornituri tas-servizz universali" jfisser operaturi postali li jipprovdu servizz
postali universali jew partijiet minnu fi Stat Membru specifiku. Il-fornituri tas-servizz
universali li joperaw f'aktar minn Stat Membru wiehed jenhtieg li jigu kklassifikati bhala
fornituri tas-servizz universali biss fl-Istat Membru jew Stati Membri li fihom jipprovdu

servizz postali universali.

(13)

(14)

(15)

Bhalissa, is-servizzi postali huma regolati mid-Direttiva 97/67/KE. Dik id-Direttiva
tistabbilixxi regoli komuni li jirregolaw il-forniment ta' servizzi postali u s-servizz postali
universali fl-Unjoni. Id-Direttiva tiffoka primarjament, izda mhux esklussivament, fuq
servizzi universali nazzjonali u ma tindirizzax is-supervizjoni regolatorja tal-fornituri tas-
servizzi tal-konsenja tal-pakketti. Il-konformita mar-rekwiziti minimi tas-servizz universali
stabbiliti f’dik id-Direttiva hija zgurata mill-awtoritajiet regolatorji nazzjonali mahtura
mill-Istati Membri. Ghalhekk dan ir-Regolament ghandu jikkumplimenta, sa fejn huma
koncernati s-servizzi tal-konsenja tal-pakketti transkonfini, ir-regoli stabbiliti fid-

Direttiva 97/67/KE. Dan ir-Regolament huwa minghajr pregudizzju ghad-drittijiet u ghall-
garanziji stabbiliti fid-Direttiva 97/67/KE, inkluza b'mod partikolari l-provvista kontinwa

ta' servizz postali universali ghall-utenti.

Dan ir-Regolament ma jbiddilx id-definizzjoni ta' oggett postali fil-punt 6 tal-Artikolu 2
tad-Direttiva 97/67/KE jew id-definizzjonijiet tal-1igi nazzjonali bbazati fugha.

Stima ta' 80 % tal-pakketti postali indirizzati ggenerati mill-kummerc¢ elettroniku [lum il-
gurnata jiznu anqas minn zewg kilogrammi, u hafna drabi huma jigu proc¢essati mal-posta
tal-ittri. Hemm nuqqas ta’ informazzjoni dwar il-piz tal-pakketti kkonsenjati b'mezzi ohra.

Huwa importanti li dawk I-oggetti li huma ehfef ikunu soggetti ghal dan ir-Regolament.

(16)

(17)

Ghall-fini tal-implimentazzjoni ta' dan ir-Regolament, huwa importanti li jinghataw
definizzjonijiet ¢ari ta' pakketti, servizzi tal-konsenja tal-pakketti u ta' fornituri tas-servizzi
tal-konsenja tal-pakketti u li jigi specifikat liema oggetti postali huma koperti b'dawk id-
definizzjonijiet. Wiehed jassumi li I-oggetti postali li huma ehxen minn 20 mm ikun fihom
oggetti ghajr korrispondenza, immaniggati jew le minn fornitur tas-servizz universali. L-
oggetti postali li jikkonsistu biss minn korrispondenza jenhtieg li ma jaqghux fl-ambitu ta'
servizzi tal-konsenja tal-pakketti. Jenhtieg li dan ir-Regolament ghaldaqstant, skont
prattika konsistenti, ikopri pakketti li jkun fihom oggetti ta' valur kummerc¢jali jew
minghajr valur kummer¢jali 1i jiznu sa 31,5 kg, peress li oggetti itqal ma jistghux jigu
mmaniggati minn individwu medju wahdu minghajr ghajnuniet mekkani¢i u din I-attivita

hija parti mis-settur tat-trasport tal-merkanzija u logistiku.

Fornituri tas-servizzi tal-konsenja tal-pakketti 1i juzaw mudelli kummerc¢jali alternattivi,
perezempju dawk li jibbazaw ruhhom fuq I-ekonomija kollaborattiva u l-pjattaformi tal-
kummer¢ elettroniku, jenhtieg li jigu soggetti ghal dan ir-Regolament jekk jipprovdu mill-
inqas wiehed mill-istadji fil-katina tal-konsenja postali. Is-servizzi li fihom jingabru, jigu
ssortjati, u jitqassmu l-pakketti, inkluzi servizzi tal-gbir tal-pakketti, jenhtieg li jigu
kkunsidrati bhala servizzi tal-konsenja tal-pakketti, inkluz meta huma jkunu pprovduti
minn fornituri ta' servizzi express u tal-kurrier, kif ukoll il-konsolidaturi, fkonformita mal-
prattika attwali. [t-trasport wahdu li ma jsirx flimkien ma' wiehed minn dawk l-istad;ji
jenhtieg li jaqa' barra mill-kamp ta' applikazzjoni tas-servizzi tal-konsenja tal-pakketti,
inkluz meta huwa jitwettaq minn sottokuntratturi, kemm fil-kuntest ta' mudelli
kummer¢jali alternattivi, kif ukoll jekk le, peress li f'dak il-kaz jenhtieg li jigi prezunt li din
l-attivita hija parti mis-settur tat-trasport, sakemm l-impriza kkoncernata, jew wahda mis-
sussidjarji taghha jew imprizi marbuta, ma tagax mod iehor fil-kamp ta' applikazzjoni ta'

dan ir-Regolament.

Jenhtieg li dan ir-Regolament ma japplikax ghal imprizi li jkunu stabbiliti fi Stat Membru
wiehed biss u li jkollhom netwerks ta' konsenja interni nazzjonali biss sabiex jonoraw I-
ordnijiet ta' oggetti li jkunu bieghu huma stess taht kuntratt ta' bejgh skont it-tifsira tal-
punt 5 tal-Artikolu 2 tad-Direttiva 2011/83/UE tal-Parlament Ewropew u tal-Kunsill!. L-
imprizi li juzaw anke netwerks ta' konsenja interni nazzjonali ghall-konsenja ta' oggetti

mibjugha minn terzi persuni jenhtieg li jkunu soggetti ghal dan ir-Regolament.

L-informazzjoni kunfidenzjali minima li jenhtieg li tintbaghat lill-awtoritajiet regolatorji
nazzjonali u l-proceduri segwiti minn dawk l-awtoritajiet sabiex jizguraw il-konformita
man-natura kummercjali tal-operaturi nazzjonali jenhtieg li jkunu definiti, u jenhtieg li

jkunu stabbiliti mezzi siguri ghall-komunikazzjoni taghhom.

Id-Direttiva 2011/83/UE tal-Parlament Ewropew u tal-Kunsill tal-25 ta' Ottubru 2011 dwar
drittijiet tal-konsumatur, li temenda d-Direttiva tal-Kunsill 93/13/KEE u d-

Direttiva 1999/44/KE tal-Parlament Ewropew u tal-Kunsill u li thassar id-Direttiva tal-
Kunsill 85/577/KEE u d-Direttiva 97/7/KE tal-Parlament Ewropew u tal-Kunsill (GU L 304,
22.11.2011, p. 64).

Huwa mehtieg li 1-awtoritajiet regolatorji nazzjonali jkollhom gharfien, u informazzjoni
ghal skopijiet ta' statistika, dwar il-fornituri tas-servizzi tal-konsenja tal-pakketti li huma
attivi fis-suq fuq il-bazi ta' proc¢eduri ta' awtorizzazzjoni xierqa jew ta' rekwiziti legali ohra.
Minhabba n-natura tas-settur bhala wiehed li jirrikjedi hafna haddiema u sabiex jigi limitat
il-piz amministrattiv fuq fornituri tas-servizzi tal-konsenja tal-pakketti zghar 1i huma attivi
biss fis-suq nazzjonali jew regjonali, jenhtieg li jigi applikat limitu ta' ingas minn 50
persuna, ibbazat fuq l-ghadd ta' persuni li kienu jahdmu ghall-fornitur tas-servizz matul is-
sena kalendarja precedenti u li kienu involuti fl-ghoti ta' servizzi tal-konsenja tal-pakketti
fl-Istat Membru 1i fih huwa stabbilit il-fornitur, dment 1i dak il-fornitur mhuwiex stabbilit
flaktar minn Stat Membru wiehed. Dak il-livell minimu huwa konformi mar-
Rakkomandazzjoni tal-Kummissjoni 2003/361/KE!, jirrifletti n-natura tas-settur bhala
wiehed li jirrikjedi hafna haddiema u jirrifletti 1-bicc¢a I-kbira tas-suq tal-konsenja tal-
pakketti, spe¢jalment f'pajjizi b'volumi baxxi tal-fluss tal-pakketti. Dak il-limitu jenhtieg li,
b'mod partikolari, jinkludi 1-persuni involuti fil-forniment tas-servizzi tal-konsenja tal-
pakketti bhal impjegati full-time, part-time u temporanji u persuni li jahdmu ghal rashom li
jahdmu ghall-fornitur tas-servizzi tal-konsenja tal-pakketti. L-analizi li turi n-numru ta’
persuni skont l-istatus tal-impjieg jenhtieg li tkun skont il-ligi nazzjonali tal-Istati Membri
kkoncernati. F'¢erti kazijiet, filwaqt li jittiched kont tal-ispecificitajiet tal-Istat Membru
ikkoncernat, 1-awtorita regolatorja nazzjonali jenhtieg li tkun tista' tbaxxi il-limitu minimu
ghal 25 persuna, jew li titlob lill-fornitur tas-servizz tal-konsenja tal-pakketti transkonfini
jinkludi fil-limitu minimu, I-impjegati full-time, part-time u temporanji u l-persuni li
jahdmu ghal rashom ghas-sottokuntratturi tieghu, sabiex tizdied it-trasparenza tat-tariffi

transkonfini u tas-suq kollu kemm hu.

1

Ir-Rakkomandazzjoni tal-Kummissjoni 2003/361/KE tas-6 ta' Mejju 2003 dwar id-
definizzjoni ta' intraprizi mikro, zghar u med;ji (GU L 124, 20.5.2003, p. 36).

Jenhtieg li kwalunkwe prezentazzjoni lill-awtorita regolatorja nazzjonali ta' informazzjoni
dwar l-ghadd ta' persuni li jahdmu ghall-fornitur tas-servizzi tal-konsenja tal-pakketti, tkun
skont il-prattiki ta' rappurtar tal-kumpanija stabbilita li jikkon¢ernaw informazzjoni
statistika. Dan huwa importanti sabiex tkun zgurata l-komparabilita tad-dejta, waqt li l-piz

amministrattiv fuq il-fornituri jinzamm ghall-minimu.

Il-post li fih il-fornitur tas-servizz huwa stabbilit ghandu jkun iddeterminat f'konformita
mal-gurisprudenza tal-Qorti tal-Gustizzja tal-Unjoni Ewropea. Fejn fornitur ikollu diversi
postijiet ta' stabbiliment, huwa importanti li jkun determinat il-post ta' stabbiliment li

minnu s-servizz effettiv ikkon¢ernat huwa pprovdut.

Meta tigi pprezentata informazzjoni lill-awtorita regolatorja nazzjonali, il-karatteristici tas-
servizzi tal-konsenja tal-pakketti jenhtieg li jinkludu l-istadji fil-katina tal-konsenja postali
(il-gbir, l-issortjar, it-trasport u t-tqassim) imwettqa minn dak il-fornitur, jekk is-servizz
jagax jew le fl-ambitu tal-obbligu tas-servizz universali; x’inhu l-ambitu territorjali tas-

servizz (regjonali, domestiku, transkonfini), u jekk huwiex offrut valur mizjud.

[1-lista ta' oggetti postali li huma soggetti ghal mizuri ta' trasparenza fil-prezzijiet jenhtieg
li tigi limitata sabiex tigi ffacilitata I-komparabilita u sabiex jigu mminimizzati I-pizijiet
amministrattivi fuq il-fornituri tas-servizz tal-konsenja tal-pakketti transkonfini u I-
awtoritajiet regolatorji nazzjonali. Is-servizzi standard u registrati jenhtieg li jigu inkluzi,
peress li dawn jiffurmaw il-bazi tal-obbligu tas-servizz universali, u minhabba I-
importanza tal-funzjonalita ta' lokazzjoni u traccar ghall-kummer¢ elettroniku, il-prezzijiet
tas-servizz ta' lokazzjoni u traccar u tal-pakketti rregistrati jenhtieg li jigu inkluzi wkoll,
irrispettivament minn jekk jiffurmawx parti mill-obbligu tas-servizz universali, sabiex tigi
zgurata l-komparabbilta fl-Unjoni kollha. Jenhtieg li I-enfasi tkun fuq pizijiet ehfef, li
jammontaw ghall-maggoranza tal-oggetti postali kkonsenjati mill-fornituri tas-servizzi tal-
konsenja tal-pakketti, kif ukoll il-prezzijiet ghal oggetti postali ehxen minn 20 mm, li jigu
pprocessati bhala ittri. Jenhtieg li jigu inkluzi biss tariffi ghal kull pakkett peress li dawn
huma l-prezzijiet imhallsa mill-icken mittenti. Jenhtieg li I-oggetti postali kkonc¢ernati jigu
stabbiliti b'mod ¢ar f'Anness ghal dan ir-Regolament. Dan ir-Regolament ma jobbligax lill-
fornituri tas-servizz tal-konsenja tal-pakketti transkonfini li joffru l1-oggetti postali kollha
elenkati f’dak 1-Anness. Sabiex tigi zgurata l-precizjonital-informazzjoni dwar it-tariffi,
jenhtieg li di tinghata mill-fornituri tas-servizzi tal-konsenja tal-pakketti transkonfini
nnifishom. Jenhtieg li dawk it-tariffi jkunu ppubblikati mill-Kummissjoni fuq sit tal-

internet dedikat, li jkun ta' natura newtrali u mhux kummerc¢jali.

(25)

Meta l-awtoritajiet regolatorji nazzjonali jivvalutaw b'mod oggettiv it-tariffi transkonfini li
huma jikkunsidraw mehtiega li jivvalutaw, jenhtieg li jibbazaw irwiehhom fuq elementi,
bhat-tariffi domesti¢i u kwalunkwe tariffa ohra rilevanti tas-servizzi tal-konsenja tal-
pakketti komparabbli fl-Istat Membru ta' origini u fl-Istat Membru tad-destinazzjoni;
kwalunkwe applikazzjoni ta' tariffa uniformi lil zewg Stati Membri jew aktar; il-volumi
bilaterali, I-ispejjez specifici ta' trasport jew immaniggar; spejjez rilevanti ohrajn u
standards ta' kwalita tas-servizz; u, meta jkun possibbli minghajr piz sproporzjonat, 1-
impatt probabbli tat-tarifti transkonfini applikabbli fuq l-individwi u fuq l-utenti f'intraprizi
zghar u ta' dags medju, inkluzi dawk 1i jinsabu f'zoni remoti jew b'popolazzjoni baxxa, u
fuq l-utenti individwali 1i jkunu persuni b'dizabilita jew b'mobilita mnaqqgsa. Dawk 1-
elementi komuni jistghu jigu kkumplimentati b'elementi ohra ta' rilevanza partikolari biex
jispjegaw it-tariffi inkwistjoni, bhal jekk it-tariffi humiex soggetti ghal regolamentazzjoni
specifika tal-prezzijiet skont il-ligi nazzjonali jew jekk abbuzi tal-pozizzjoni dominanti fis-
suq ikunu gew stabbiliti skont il-1igi applikabbli rilevanti. Barra minn hekk, sabiex
jitnaqqas il-piz amministrattiv fuq l-awtoritajiet regolatorji nazzjonali u fuq il-fornituri tas-
servizzi tal-konsenja tal-pakketti soggetti ghall-obbligu tas-servizz universali, u
fkonformita mal-principju ta' proporzjonalita, l-awtoritajiet regolatorji nazzjonali jistghu,
meta jkun ged jidentifikaw liema tariffi transkonfini huma mehtiega li jivvalutaw, jibbazaw

l-identifikazzjoni taghhom fuq mekkanizmu ta' filtru gabel il-valutazzjoni oggettiv.

(26)

27)

(28)

(29)

Tariffi uniformi ghall-konsenji transkonfini ghal zewg Stati Membri jew aktar jistghu
jkunu importanti ghall-harsien tal-koezjoni regjonali u so¢jali. F'dak il-kuntest, jenhtieg li
tinghata kunsiderazzjoni lill-htiega tal-promozzjoni tal-kummerc¢ elettroniku u jinghataw
opportunitajiet godda biex iz-zoni remoti jew b'popolazzjoni baxxa jippartecipaw fil-

kummer¢ onlajn u biex jissahhu l-ekonomiji regjonali taghhom.

Differenzi sinifikanti bejn it-tariffi domesti¢i u dawk transkonfini ghal servizzi tal-

konsenja tal-pakketti jenhtieg li jkunu gustifikati abbazi ta’ kriterji oggettivi, bhal spejjez
specifici ta' trasport jew immaniggar jew spejjez rilevanti ohra. Jista' jkun mehtieg li 1-
awtorita regolatorja nazzjonali tigbor evidenza ghall-finijiet tal-valutazzjoni. Jenhtieg 1i dik
l-evidenza, flimkien ma' kwalunkwe gustitikazzjoni tat-tariffi li jkunu ged jigu vvalutati,

jigu pprovduti lill-awtorita regolatorja nazzjonali fuq talba.

Sabiex tigi zgurata t-trasparenza madwar 1-Unjoni, verzjoni mhux kunfidenzjali tal-
valutazzjoni pprezentata minn kull awtorita regolatorja nazzjonali jenhtieg li tigi

ppubblikata mill-Kummissjoni.

Sabiex jigi limitat il-piz amministrattiv, fornituri tas-servizzi tal-konsenja tal-pakketti,
awtoritajiet regolatorji nazzjonali u I-Kummissjoni jenhtieg li jittrasferixxu dejta b'mezzi
elettronici, u b'mod partikolari jenhtieg li jippermettu I-uzu ta' firem elettronici, kif previst

fir-Regolament (UE) Nru 910/2014 tal-Parlament Ewropew u tal-Kunsill®,

Ir-Regolament (UE) Nru 910/2014 tal-Parlament Ewropew u tal-Kunsill tat-

23 ta' Lulju 2014 dwar l-identifikazzjoni elettronika u s-servizzi fiducjarji ghal
transazzjonijiet elettroniéi fis-suq intern u li jhassar id-Direttiva 1999/93/KE (GU L 257,
28.8.2014, p. 73).

(30)

(€1Y

(32)

(33)

Peress li s-swieq ghas-servizzi tal-konsenja tal-pakketti qed jinbidlu b'heffa, il-
Kummissjoni jenhtieg li tivvaluta mill-gdid 1-effi¢jenza u l-effikacja ta' dan ir-Regolament,
filwagqt li tqis 1-izviluppi fil-kummerc¢ elettroniku, u jenhtieg li tissottometti rapport ta'
evalwazzjoni regolari lill-Parlament Ewropew u lill-Kunsill. Dan ir-rapport jenhtieg li jkun
akkumpanjat, fejn xieraq, bi proposta legislattiva ghal revizjoni lill-Parlament Ewropew u
lill-Kunsill. Dak ir-rapport jenhtieg li jigi prodott bl-involviment tal-partijiet ikkonc¢ernati
rilevanti kollha, inkluz il-Kumitat Ewropew ghad-Djalogu So¢jali ghas-settur postali.

Jenhtieg li I-Kummissjoni tibni fuq kontribut siewi mill-Grupp ta' Regolaturi Ewrope;j
ghas-Servizzi Postali li huwa maghmul minn rapprezentanti tal-awtoritajiet regolatorji

nazzjonali.

Sabiex ikunu zgurati kondizzjonijiet uniformi ghall-implimentazzjoni ta' dan ir-
Regolament, jenhtieg li jinghataw setghat ta' implimentazzjoni lill-Kummissjoni biex
tistabbilixxi formula ghat-tressiq ta' informazzjoni mill-fornituri tas-servizzi tal-konsenja
tal-pakketti lil awtoritajiet regolatorji nazzjonali. Jenhtieg 11 dawk is-setghat ikunu
ezercitati fkonformita mar-Regolament (UE) Nru 182/2011 tal-Parlament Ewropew u tal-

Kunsill®,

Dan ir-Regolament jirrispetta d-drittijiet fundamentali u josserva I-prin¢ipji rikonoxxuti
b'mod partikolari mill-Karta tad-Drittijiet Fundamentali tal-Unjoni Ewropea, u jenhtieg li

jigt implimentat fkonformita ma' dawn id-drittijiet u l-prin¢ipji.

Regolament (UE) Nru 182/2011 tal-Parlament Ewropew u tal-Kunsill tas-16 ta' Frar 2011 1i
jistabbilixxi r-regoli u l-prin¢ipji generali dwar il-modalitajiet ta' kontroll mill-Istati Membri
tal-ezeré¢izzju mill-Kummissjoni tas-setghat ta' implimentazzjoni (GU L 55, 28.2.2011,

p. 13).

(34)

(35)

(36)

Ir-Regolament (UE) 2016/679 tal-Parlament Ewropew u tal-Kunsill! u d-Direttiva (UE)
2016/680 tal-Parlament Ewropew u tal-Kunsill? japplikaw ghall-ipprocessar ta' data

personali fil-qafas ta' dan ir-Regolament.

Jenhtieg li 1-Istati Membri jistabbilixxu regoli dwar il-penali applikabbli ghall-ksur ta' dan
ir-Regolament u jenhtieg li jizguraw li dawn jigu implimentati. Dawn il-penali jenhtieg li

jkunu effettivi, proporzjonati u disswazivi.

Minhabba li 1-ghanijiet ta’ dan ir-Regolament, jigifieri li jistabbilixxi I-prin¢ipji regolatorji
u r-regoli mehtiega biex tittejjeb is-sorveljanza regolatorja, biex tittejjeb it-trasparenza tat-
tariffi u li jistabbilixxi ¢erti principji, li jenhtieg li jappoggjaw il-kompetizzjoni, fir-rigward
tas-servizzi tal-konsenja tal-pakketti transkonfini, bil-ghan ahhari li jitrawmu servizzi tal-
konsenja tal-pakketti transkonfini ahjar ghall-utenti, u b'hekk, titkattar ukoll il-fidu¢ja tal-
konsumatur fil-kummer¢ elettroniku transkonfini, ma jistghux jinkisbu b'mod suffi¢jenti
mill-Istati Membri izda jistghu, minhabba l-iskala u I-effetti taghhom, jinkisbu ahjar fil-
livell tal-Unjoni, I-Unjoni tista' tadotta mizuri, fkonformita mal-prin¢ipju ta’ sussidjarjeta
kif stabbilit fl-Artikolu 5 tat-TUE. F'konformita mal-prin¢ipju ta’ proporzjonalita kif
stabbilit f'dak 1-Artikolu, dan ir-Regolament ma jmurx lil hinn minn dak li huwa mehtieg

sabiex jinkiseb dan l-ghan,

ADOTTAW DAN IR-REGOLAMENT:

Regolament (UE) 2016/679 tal-Parlament Ewropew u tal-Kunsill tas-27 April 2016 dwar il-
protezzjoni tal-persuni fizici fir-rigward tal-ipprocessar ta' data personali u dwar il-
moviment liberu ta' tali data, u li jhassar id-Direttiva 95/46/KE (Regolament Generali dwar
il-Protezzjoni tad-Data) (GU L 119, 4.5.2016, p.1).

Id-Direttiva (UE) 2016/680 tal-Parlament Ewropew u tal-Kunsill tas-27 ta' April 2016 dwar
il-protezzjoni ta' persuni fizic¢i fir-rigward tal-ipprocessar ta' data personali mill-awtoritajiet
kompetenti ghall-finijiet tal-prevenzjoni, l-investigazzjoni, is-sejbien jew il-prosekuzzjoni ta'
reati kriminali jew l-ezekuzzjoni ta' pieni kriminali, u dwar il-moviment liberu ta' tali data, u
li thassar id-De¢izjoni Qafas tal-Kunsill 2008/977/GAI (GU L 119, 4.5.2016, p. 89).

KAPITOLU I

Dispozizzjonijiet generali

Artikolu 1
Suggett u ghanijiet

Dan ir-Regolament jistipula dispozizzjonijiet specifi¢i biex irawmu servizzi ahjar tal-konsenja tal-

pakketti transkonfini, flimkien ma’ dawk stipulati fid-Direttiva 97/67/KE, fir-rigward ta":
(a) is-sorveljanza regolatorja relatata mas-servizzi tal-konsenja tal-pakketti;

(b) it-trasparenza tat-tariffi, u I-valutazzjoni tat-tariffi ghal certi servizzi tal-konsenja tal-
pakketti transkonfini, bl-iskop li jigu identifikati dawk li huma gholjin b'mod mhux

ragonevoli;

(©) informazzjoni li n-negozjanti jaghmlu disponibbli ghall-konsumaturi dwar servizzi tal-

konsenja tal-pakketti transkonfini.

Artikolu 2

Definizzjonijiet

Ghall-finijiet ta' dan ir-Regolament, japplikaw id-definizzjonijiet fl-Artikolu 2 tad-
Direttiva 97/67/KE u fil-punti 1, 2 u 5 tal-Artikolu 2 tad-Direttiva 2011/83/UE. Barra minn hekk,
japplikaw id-definizzjonijiet li gejjin:

(1) "pakkett" tfisser oggett postali i fih oggetti, ta' valur kummerc¢jali jew minghajr valur

kummercjali, ghajr oggett ta' korrispondenza, ta' piz li ma jagbizx il-31.5 kg;

(2) "servizzi tal-konsenja tal-pakketti" tfisser servizzi li jinvolvu 1-gbir, l-issortjar, it-trasport u

t-tqassim tal-pakketti;

3) "fornitur tas-servizzi tal-konsenja tal-pakketti" tfisser impriza li tipprovdi servizz wiehed
jew aktar tal-konsenja tal-pakketti bl-ec¢ezzjoni tal-imprizi stabbiliti fi Stat Membru
wiehed biss, li jipprovdu biss servizzi domestic¢i tal-konsenja tal-pakketti bhala parti minn
kuntratt ta' bejgh u i bhala parti mill-kuntratt jikkonsenjaw personalment oggetti li huma s-

suggett ta' dak il-kuntratt lill-utent;

4) "sottokuntrattur" tfisser impriza li tipprovdi 1-gbir, l-issortjar, it-trasport jew it-tqassim tal-

pakketti ghall-fornitur tas-servizz tal-konsenja tal-pakketti.

Artikolu 3

1l-livell ta' armonizzazzjoni

Ir-rekwiziti stabbiliti f'dan ir-Regolament huma rekwiziti minimi u ma ghandhom jipprevjenu lill-
ebda Stat Membru milli jzomm jew jintrodu¢i mizuri addizzjonali u proporzjonati bil-ghan li
jinkisbu servizzi ahjar tal-konsenja tal-pakketti transkonfini, bil-kundizzjoni li tali mizuri jkunu

kompatibbli mad-dritt tal-Unjoni.

KAPITOLU II

Is-sorveljanza regolatorja

Artikolu 4

L-ghoti tal-informazzjoni

1. [1-fornituri kollha tas-servizzi tal-konsenja tal-pakketti ghandhom jissottomettu lill-
awtorita regolatorja nazzjonali tal-Istat Membru fejn huma stabbiliti, 1-informazzjoni li

gejja, sakemm l-awtorita regolatorja nazzjonali ma tkunx diga talbitha u réevietha:

(a) 1isimhom, l-istatus u I-forma guridika taghhom, in-numru tar-registrazzjoni taghhom
fregistru kummerc¢jali jew f'registru simili, in-numru ta' identifikazzjoni tal-VAT
taghhom, l-indirizz tal-istabbiliment taghhom u d-dettalji ta’ kuntatt ta'persuna ta'

kuntatt;

(b) 1il-karatteristici, u, fejn possibbli, deskrizzjoni dettaljata, tas-servizzi tal-konsenja tal-

pakketti offruti minnhom,;

(c) it-termini u I-kundizzjonijiet generali ta' bejgh taghhom ghas-servizzi tal-konsenja
tal-pakketti, inkluzi dettalji tal-proceduri ta' Iment ghall-utenti u kwalunkwe

limitazzjoni potenzjali ta' responsabbilta.

2. [1-fornituri tas-servizzi tal-konsenja tal-pakketti ghandhom jinformaw lill-awtorita
regolatorja nazzjonali bi kwalunkwe bidla fl-informazzjoni msemmija fil-paragrafu 1 fi

zmien 30 jum.

3. Sat-30 ta' Gunju ta' kull sena kalendarja, il-fornituri kollha tas-servizz tal-konsenja tal-

pakketti ghandhom jissottomettu lill-awtorita regolatorja nazzjonali tal-Istat Membru fejn

huma stabbiliti, l-informazzjoni li gejja, sakemm l-awtorita regolatorja nazzjonali ma tkunx

diga talbitha u r¢evietha din l-informazzjoni:

(a)

(b)

(©)

(d)

(e)

il-fatturat annwali f'servizzi tal-konsenja tal-pakketti ghas-sena kalendarja precedenti
fl-Istat Membru fejn huma stabbiliti, magsum f'servizzi tal-konsenja tal-pakketti

domestici, dawk transkonfini li jkunu dahlu fil-pajjiz u dawk li jkunu hargu minnu;

l-ghadd ta' persuni li jahdmu ghalihom matul is-sena kalendarja precedenti involuti
fl-ghoti ta' servizzi tal-konsenja tal-pakketti fl-Istat Membru li fihom huma stabbiliti,
inkluza analizi magsuma li turi I-ghadd ta’ persuni skont l-istatus ta' impjieg, u b'mod
partikolari,dawk li jahdmu fuq bazi full-time u part-time, dawk li huma impjegati

temporanji u dawk 1i jahdmu ghal rashom;

1-ghadd tal-pakketti mmaniggati matul is-sena kalendarja precedenti fl-Istat Membru
li fih ikunu stabbiliti, magsuma f'pakketti domesti¢i, dawk transkonfini li jkunu dahlu

fil-pajjiz u dawk li jkunu hargu minnu.

l-ismijiet tas-sottokuntratturi taghhom, flimkien ma' kwalunkwe informazzjoni fil-
pussess taghhom li tikkonc¢erna l-karatteristici tas-servizzi tal-konsenja tal-pakketti

pprovduti minn dawk is-sottokuntratturi.

fejn disponibbli, kwalunkwe lista ta' prezzijiet acc¢essibbli ghall-pubbliku applikabbli

fl-1 ta' Jannar ta' kull sena kalendarja ghal servizzi tal-konsenja tal-pakketti.

4. Sa ... [erba' xhur wara d-dhul fis-sehh ta' dan ir-Regolament], il-Kummissjoni ghandha
tadotta att ta' implimentazzjoni, li jistabbilixxi formula ghas-sottomissjoni tal-
informazzjoni msemmija fil-paragrafi 1 u 3. Dak l-att ta' implimentazzjoni ghandu jigi

adottat skont il-proc¢edura ta' ezami msemmija fl-Artikolu 12.

5. L-awtoritajiet regolatorji nazzjonali jistghu jimponu rekwiziti ta' informazzjoni
addizzjonali ma' dawk imsemmija fil-paragrafi 1 u 3 dment li jkunu mehtiega u

proporzjonati.

6. [1-paragrafi 1 sa 5 m'ghandhom japplikaw ghall-ebda fornitur ta' servizzi tal-konsenja tal-
pakketti li matul is-sena kalendarja precedenti kellu medja ta' anqas minn 50 persuna li
jahdmu ghalih u li huma involuti fl-ghoti tas-servizzi tal-konsenja tal-pakketti fl-Istat
Membru li fih ikun stabbilit dak il-fornitur, sakemm dak il-fornitur ma jkunx stabbilit
flaktar minn Stat Membru wiehed. Awtorita regolatorja nazzjonali tista' tinkludi fil-limitu
minimu ta’ 50 persuna, il-persuni li jahdmu ghas-sottokuntratturi tal-fornitur tas-servizzi

tal-konsenja tal-pakketti.

7. Minkejja l-paragrafu 6, awtorita regolatorja nazzjonali tista' titlob l-informazzjoni li
ghandha tinghata skont il-paragrafi 1 sa 5 minghand kwalunkwe fornitur tas-servizzi tal-
konsenja tal-pakketti li, matul is-sena kalendarja pre¢edenti, ikun impjega medja ta' bejn 25
u 49 persuna fejn l-ispecificitajiet tal-Istat Membru kkoncernat ikunu jehtiegu hekk u
dment li jkun mehtieg u proporzjonat sabiex tigi zgurata l-konformita ma' dan ir-

Regolament.

Artikolu 5

It-trasparenza tat-tariffi transkonfini

1. [1-fornituri kollha tas-servizzi tal-konsenja tal-pakketti transkonfini ghajr dawk eskluzi
mill-Artikolu 4(6) u (7) ghandhom jipprovdu lill-awtorita regolatorja nazzjonali tal-Istat
Membru fejn huma stabbiliti b'lista pubblika ta' tariffi applikabbli fl-1 ta' Jannar ta' kull
sena kalendarja ghall-konsenja ta' oggetti postali individwali, ghajr ghal oggetti ta'
korrispondenza, li jaqghu fil-kategoriji elenkati fl-Anness. Dik I-informazzjoni ghandha

tinghata sal-31 ta' Jannar ta' kull sena.

2. L-awtoritajiet regolatorji nazzjonali ghandhom, bla dewmien u sa mhux aktar tard mit-
28 ta' Frar ta' kull sena kalendarja, jissottomettu lill-Kummissjoni I-listi pubbli¢i tat-tariffi
miksuba skont il-paragrafu 1. II-Kummissjoni ghandha tippubblikahom f'sit web dedikat sa
mhux aktar tard mil-31 ta' Marzu ta' kull sena kalendarja, u ghandha tizgura li s-sit web

dedikat ikun ta' karattru newtrali u mhux kummer¢jali.

Artikolu 6
1l-valutazzjoni tat-tariffi transkonfini ghal-pakketti individwali

1. Abbazi tal-listi pubbli¢i ta' tariffi miksuba skont 1-Artikolu 5, I-awtorita regolatorja
nazzjonali ghandha tidentifika, ghal kull oggetti postali individwali elenkat fl-Anness, it-
tariffi transkonfini tal-fornitur tas-servizzi tal-konsenja tal-pakketti 1i jorigina fl-Istat
Membru taghha u li huma soggetti ghal obbligu ta' servizz universali li 1-awtorita

regolatorja nazzjonali oggettivament tqis li ghandha tivvaluta.

L-awtorita regolatorja nazzjonali ghandha b'mod oggettiv tevalwa, f'konformita mal-
prin¢ipji fl-Artikolu 12 tad-Direttiva 97/67/KE, it-tariffi transkonfini identifikati taht il-
paragrafu 1 sabiex tidentifika dawk it-tariffi transkonfini li hija tqis li huma gholjin b'mod
mhux ragonevoli. F'dik il-valutazzjoni, 1-awtorita regolatorja nazzjonali ghandha b’mod

partikolari tqis l-elementi li gejjin:

(a) it-tariffi domestici u kwalunkwe tariffa rilevanti ohra tas-servizzi tal-konsenja tal-

pakketti komparabbli fl-Istat Membru tal-origini u fl-Istat Membru tad-destinazzjoni;
(b) kwalunkwe applikazzjoni ta' tariffa uniformi lil zewg Stati Membri jew aktar;

(c) il-volumi bilaterali, l-ispejjez specifi¢i ta' trasport jew immaniggar, spejjez rilevanti

ohrajn u standards ta' kwalita tas-servizz;

(d) Il-impatt probabbli tat-tariffi transkonfini applikabbli fuq l-utenti individwi u I-
'intraprizi zghar u ta' daqs medju, inkluzi dawk li jinsabu f'Zoni remoti jew
b'popolazzjoni baxxa, u fuq l-utenti individwali b'dizabilita jew b'mobilita mnaqqsa,

meta jkun possibbli u minghajr ma jigi impost piz sproporzjonat.

Minbarra I-elementi fil-paragrafu 2, l-awtorita regolatorja nazzjonali tista', meta tqis 1i dan

ikun mehtieg, b’mod partikolari tiehu wkoll inkunsiderazzjoni l-elementi li gejjin:

(a) jekk it-tariffi jkunu soggetti ghal regolamentazzjoni tal-prezzijiet skont il-ligi

nazzjonali;

(b) abbuzi ta' pozizzjoni dominanti fis-suq stabbiliti skont il-1igi applikabbli rilevanti.

4. [1-Kummissjoni ghandha tistabbilixxi linji gwida dwar il-metodologija li ghandha tintuza

fir-rigward tal-elementi elenkati fil-paragrafi 2 u 3.

5. Ghall-finijiet tal-valutazzjoni msemmija fil-paragrafu 2, l-awtorita regolatorja nazzjonali
ghandha, meta tqis li jkun mehtieg, titlob kwalunkwe evidenza rilevanti ulterjuri f'dak 1i

ghandu x'jagsam ma' dawk it-tariffi li tkun mehtiega sabiex issir il-valutazzjoni.

6. L-evidenza msemmija fil-paragrafu 5 ghandha tinghata lill-awtorita regolatorja nazzjonali
fi Zzmien xahar minn meta tir¢ievi t-talba, flimkien ma' kwalunkwe gustifikazzjoni tat-tariffi

li jkunu ged jigu vvalutati.

7. L-awtorita regolatorja nazzjonali ghandha tipprezenta l-valutazzjoni taghha lill-
Kummissjoni sat-30 ta' Gunju tas-sena kalendarja rilevanti. Barra minn hekk, l-awtorita
regolatorja nazzjonali ghandha tipprovdi verzjoni mhux kunfidenzjali ta' dik il-valutazzjoni

lill-Kummissjoni.

8. [1-Kummissjoni ghandha tippubblika I-verzjoni mhux kunfidenzjali tal-valutazzjoni
pprovduta mill-awtoritajiet regolatorji nazzjonali minghajr dewmien u fi kwalunkwe kaz fi

zmien xahar minn meta tir¢eviha.

Artikolu 7

Informazzjoni lill-konsumaturi

Ghal kuntratti li jaqghu fil-kamp ta' applikazzjoni tad-Direttiva 2011/83/UE, in-negozjanti kollha li
jikkonkludu kuntratti ta' bejgh mal-konsumaturi li jinkludu 1-bghit tal-pakketti transkonfini
ghandhom, fejn ikun possibbli u applikabbli, jaghmlu disponibbli, fl-istadju prekuntrattwali,
informazzjoni dwar 1-ghazliet ta' konsenja transkonfini b'rabta mal-kuntratt ta' bejgh specifiku u I-
imposti pagabbli mill-konsumaturi ghall-konsenja tal-pakketti transkonfini, kif ukoll, fejn
applikabbli, il-politiki taghhom stess ghat-trattament tal-ilmenti.

KAPITOLU III

Id-dispozizzjonijiet finali

Artikolu 8

Penali

1. L-Istati Membri ghandhom jistabbilixxu r-regoli dwar il-penali applikabbli ghall-ksur ta'
dan ir-Regolament u ghandhom jiehdu l-mizuri kollha mehtiega biex jizguraw li dawn jigu

implimentati. Il-penali previsti jridu jkunu effettivi, proporzjonati u disswazivi.

2. L-Istati Membri ghandhom, sa' ... [18-il xahar wara d-dhul fis-sehh ta' dan ir-Regolament],
jinnotifikaw lill-Kummissjoni dwar id-dispozizzjonijiet tal-ligijiet taghhom li jadottaw
skont il-paragrafu 1, u ghandhom jinnotifikawha, minghajr dewmien, dwar kwalunkwe

emenda sussegwenti li taffettwahom.

Artikolu 9
1l-kunfidenzjalita

Kwalunkwe informazzjoni kummer¢jali kunfidenzjali pprovduta fkonformita ma' dan ir-
Regolament lill-awtoritajiet regolatorji nazzjonali jew lill-Kummissjoni ghandha tkun soggetta ghal
rekwiziti ta' kunfidenzjalita stretti skont id-dispozizzjonijiet applikabbli tad-dritt tal-Unjoni u dak

nazzjonali.

Artikolu 10
Applikazzjoni

Hlief fejn dan ir-Regolament specifikament jipprevedi mod iehor, dan ir-Regolament ghandu jkun
bla hsara ghad-dritt tal-Unjoni u dak nazzjonali, u ghall-pro¢eduri ta' awtorizzazzjoni adatti
applikabbli ghall-fornituri tas-servizzi tal-konsenja tal-pakketti, ghar-regoli so¢jali u tal-impjieg u

ghar-rekwiziti dwar is-sottomissjoni ta' informazzjoni lill-awtoritajiet regolatorji nazzjonali.

Artikolu 11

Revizjoni

Sa ... [sentejn wara d-dhul fis-sehh ta' dan ir-Regolament], u minn hemm 'il quddiem kull tliet snin,
il-Kummissjoni ghandha tissottometti lill-Parlament Ewropew, lill-Kunsill u lill-Kumitat
Ekonomiku u So¢jali Ewropew rapport ta' evalwazzjoni dwar l-applikazzjoni u l-implimentazzjoni
ta' dan ir-Regolament, akkumpanjat, fejn mehtieg, bi proposta legizlattiva ghar-revizjoni taghha. I1-
partijiet ikkoncernati rilevanti kollha ghandhom jigu involuti u mgharrfa gabel il-produzzjoni ta'

dak ir-rapport.

[1I-Kummissjoni ghandha tal-anqas tevalwa dan 1i gej:

(a)

(b)

(c)

(d)

il-kontribut ta’ dan ir-Regolament ghat-titjib tas-servizzi tal-konsenja tal-pakketti
transkonfini, inkluza l-affordabbilta ghall-SMEs u ghall-individwi, spe¢jalment dawk li
jinsabu f'Zoni remoti jew b'popolazzjoni baxxa u jekk it-trasparenza tat-tariffi transkonfini

tkunx tjiebet;

l-impatt ta’ dan ir-Regolament fuq il-livelli tal-konsenja tal-pakketti transkonfini u fuq il-

kummer¢ elettroniku, inkluza dejta dwar it-tariffi ta' konsenja;

sa liema punt l-awtoritajiet regolatorji nazzjonali kellhom diffikultajiet biex japplikaw dan

ir-Regolament, inkluz analizi kwantitattiva tal-konsegwenzi amministrattivi;

progress li jkun sar u li jikkonc¢erna inizjattivi ohra ghall-ikkompletar tas-suq uniku ghas-
servizzi tal-konsenja tal-pakketti, u b'mod partikolari progress fl-ogsma tal-protezzjoni tal-

konsumatur u dwar l-izvilupp ta' standards.

Artikolu 12

Procedura ta' kumitat

[I-Kummissjoni ghandha tigi assistita mill-Kumitat tad-Direttiva Postali mwaqqaf bl-
Artikolu 21 tad-Direttiva 97/67/KE. Dak il-kumitat ghandu jkun kumitat fit-tifsira tar-
Regolament (UE) Nru 182/2011.

Meta ssir referenza ghal dan il-paragrafu, japplika 1-Artikolu 5 tar-Regolament (UE)
Nru 182/2011.

Artikolu 13
Dhul fis-sehh

Dan ir-Regolament ghandu jidhol fis-sehh fl-ghoxrin jum wara l-pubblikazzjoni tieghu f'7/-Gurnal
Ufficjali tal-Unjoni Ewropea.

Dan ir-Regolament ghandu japplika minn ... [id-data tad-dhul fis-sehh tar-Regolament], bl-
eccezzjoni tal-Artikolu 8, li ghandu japplika minn ... [18-il xahar wara d-data tad-dhul fis-sehh ta'

dan ir-Regolament].

Dan ir-Regolament ghandu jorbot fl-intier tieghu u japplika direttament fl-Istati Membri kollha.

Maghmul fi Strasburgu,

Ghall-Parlament Ewropew Ghall-Kunsill
1l-President 1l-President

ANNESS

Oggetti postali individwali li ghalihom it-tariffi tal-fornitur tas-servizzi tal-konsenja tal-pakketti

huma soggetti ghall-mizuri ta' trasparenza tat-tariffi u ghall-valutazzjoni previsti fl-Artikoli 5 u 6:

(a) ittra standard ta' 500 g (domestika u intra Unjoni);

(b) ittra standard ta' 1 kg (domestika u intra Unjoni);

(©) ittra standard ta' 2 kg (domestika u intra Unjoni);

(d) ittra registrata ta' 500 g (domestika u intra Unjoni);

(e) ittra registrata ta' 1 kg (domestika u intra Unjoni);

(H) ittra registrata ta' 2 kg (domestika u intra Unjoni);

(2) ittra b'lokazzjoni u traccar ta' 500 g (domestika u intra Unjoni);
(h) ittra b'lokazzjoni u traccar ta' 1 kg (domestika u intra Unjoni);

(1) ittra b'lokazzjoni u traccar ta' 2 kg (domestika u intra Unjoni);

) pakkett standard ta' 1 kg (domestika u intra Unjoni);

(k) pakkett standard ta' 2 kg (domestika u intra Unjoni);

Q) pakkett standard ta' 5 kg (domestika u intra Unjoni);

(m) pakkett b'lokazzjoni u traccar ta' 1 kg (domestika u intra Unjoni);

(n) pakkett b'lokazzjoni u traé¢éar ta' 2 kg (domestika u intra Unjoni);
(o) pakkett b'lokazzjoni u trac¢car ta' 5 kg (domestika u intra Unjoni).
L-oggetti postali elenkati fil-punti (a) sa (0) ghandhom jissodisfaw il-kriterji li gejjin:

(a) [1-limiti tad-daqgs tal-oggetti postali elenkati fil-punti (a) sa (i) (prodotti tal-posta tal-ittri)
ghandhom isegwu din ir-regola:
It-tul, il-wisa' u I-hxuna kkombinati: 900 mm, I-akbar dimensjoni ma ghandhiex teccedi s-

600 mm, l-izghar dimensjoni ghandha teccedi 1-20 mm;

(b) Il-pakketti elenkati fil-punti (j) sa (0) ma ghandhomx ikunu izghar mid-daqs preskritt
ghal dawk elenkati fil-punti (a) sa (i).

Elementi li ghandhom jigu kkunsidrati meta tinghata l-informazzjoni dwar tariffi ghall-punti (a) sa

(0):

(*) It-tariffi 1i jikkorrispondu mal-oggetti postali ghandhom ikunu individwali u ma
ghandhomx jinkludu kwalunkwe skont spe¢jali abbazi tal-volumi jew kwalunkwe

trattament specjali iehor.
(**) [l-valur tat-tariffi ghandu jinghata lill-awtoritajiet regolatorji nazzjonali minghajr il-VAT.

(***)  Il-fornituri li joffru aktar minn oggetti postali wiehed li jissodisfaw il-kriterji ta' hawn fuq

ghandhom jirrapportaw l-orhos tariffa.

(****) It-tariffi ta' hawn fuq ghandhom jikkorrispondu ghal oggetti postali kkonsenjati fid-dar jew
post iehor tad-destinatarju fl-Istat Membru tad-destinazzjoni, jew f'post iehor mitlub mid-

destinatarju jekk tali tariffa tinkludi dik I-ghazla minghajr hlas addizzjonali.

